
Bismmaid rávvagat searvegottiide čoahkkananráddjehusaid nuppástahttimis  
 
Searvegottit fuolahit girku vuoiŋŋalaš doaimmain Ipmila sáni cealkima, sakrameanttaid juohkima 
ja kristtalaš illusága sárdnuma ja lágamučča ráhkisvuođa ollašuhttima bokte. Earenoamáš dehálaš 
dat lea spiehkastatdilis. Das lea mearkkašupmi olbmo vuoiŋŋalaš dili ja buorredili dáfus.  
 
Ráđđehus lea 4.5.2020 mearridan sirdašuvvat koronaepidemiija leavvama eastimis čuovvovaš 
muddui. Almmolaš čoahkkanemiin heivehit 1.6.2020 rájes 50 olbmo čoahkkananráddjehusa. 
Ráđđehus ávžžuha ráddjehusa doaibmarávvagin maiddái girkolaš dilálašvuođain. Maiddái 
riskajovkkui gullevaš olbmuid ávžžuhit ain garvit fysihkalaš oktavuođaid ja válljet iežas 
dearvvasvuođa mielde oasálastima.  
 
Bismmat addet čuovvovaš rávvagiid searvegottiide.  
 
Ipmilbálvalusat 
Ipmilbálvalusaid sáhttá doaimmahit 1.6.2020 rájes girkus ovttas searvegotte olbmuin. Daidda 
sáhttet oasálastit eanaš 50 olbmo. Ipmilbálvalusain sáhttá juohkit eahkedaččaid. Oassálastiid 
dorvvolašvuođa ferte sihkkarastit dorvogaskain ja addit buriid rávvagiid hygieniijas. Jus girkosále 
ii leat stuoris, ferte oassálastiid meari ráddjet vuollái 50 olbmui. Bismagottit addet lasi rávvagiid. 
Ipmilbálvalusaid jođiheami neahta bokte ávžžuhit joatkit. (video- dahje audiostrimen) 
 
Girkolaš doaimmahusat 
Girkolaš doaimmahusaide sáhttet 1.6.2020 rájes oasálastit eanáš 50 olbmo.  Oassálastiid 
dorvvolašvuođa ferte sihkkarastit dorvogaskaid ja hygieniijarávvagiid bokte. Jus dilálašvuođaid 
doallanbáiki lea uhcci, ferte olmmošmeari ráddjet 50 olbmui. Bismagottit addet lasi rávvagiid.  
 
Eará dilálašvuođat searvegottis 
Eará dilálašvuođaid searvegottis sáhttet 1.6.2020 rájes ordnet, go váldet vuhtii olmmošmeari 
ráddjema ja dorvvolašvuođa. Searvegottiid ávžžuhit ordnet mánáid, nuoraid, ja bearrašiid 
beaivedoaimmaid nu, ahte doaimmaide oasálastet eanáš 50 olbmo hávil.  
 
Beaiverihppaskuvllat 
Beaiverihppaskuvllaid sáhttet 1.6.2020 rájes ordnet, go váldet vuhtii olmmošmeari ráddjema ja 
dorvvolašvuođa. Dorvvolašvuođa doaibmamálliid dagadettiin lea buorre čuovvut skuvllaid 
doaibmamálliid. Bismagottit addet lasi rávvagiid.  
 
Rihppaskuvlaleairrat ja eará leairadoaibma 
Rihppaskuvlaleairraid ja eará leairadoaimmaid álggaheapmi lea vejolaš 1.6.2020 rájes. 
Dorvvolašvuhtii gullevaš válmmaštallama ja eará geavatlaš áššiid dihte ija badjel guhkkosaš 
leairadoaibma ávžžuhuvvo álggahit goitotge easka mihcamáraid maŋŋá.  
 
Buot leairadoaimmain ferte giddet earenoamáš fuomášumi doaibmabáikkiid sturrodahkii ja 
hygieniijai. Bismagottit addet lasi rávvagiid ovttasdoaibman virgeolbmuin.  
 
Bargoaddiid doaibman lea fuolahti dárbbašlaš vugiin maiddái bargiid dearvvasvuođas ja 
dorvvolašvuođas. Bargoaddi ovddasvástádus lea stuoris earenoamážit leairadilis.  
 



Searvegoddi mearrida rihppaskuvllaid doaibmavugiin ja áiggiin. Ollašuhttimis lea buorre 
ságastallat ovttas nuorain ja bearrašiin ja vejolašvuođaid mielde gullat maiddái sin jurdagiid.  
 


